15-дәріс. Копирайтер мен спичрайтердің кәсіби этикасы
Кәсіби этика – құндылыққа негізделген ұстаным. Кәсіби этика –мінез-құлық ережелері ғана емес, ол – маманның дүниетанымынан; моральдық таңдауларынан; қоғамға қатынасынан көрінетін құндылықтық бағдар. Копирайтер мен спичрайтер үшін этика – техникадан жоғары; стильден маңызды; кәсіби тұлғаның өзегін айқындайтын негізгі өлшем. Қазақ дүниетанымында «Сөз – серт», «Сөз – аманат» деген түсініктер этиканың ұлттық негізін құрайды.
Ұлттық құндылықтар – белгілі бір халықтың тарихи тәжірибесі; мәдени жады; моральдық нормалары негізінде қалыптасқан рухани бағдарлар. Қазақ тілдік мәдениетінде негізгі ұлттық құндылықтар ар-намыс; ұят; абырой; үлкенге құрмет; сөзге тоқтау. Бұл құндылықтар қазақы коммуникацияда тікелей емес; жанама, астарлы түрде беріледі.
Жалпыадамзаттық құндылықтар:
· шындық;
· әділет;
· адам қадірі;
· еркін таңдау;
· жауапкершілік.
Кәсіби копирайтинг пен спичрайтинг ұлттық шеңберден шыққанымен; осы әмбебап құндылықтарға қайшы келмеуі тиіс. Нағыз кәсіби мәтін ұлттық болмысты сақтай отырып; жалпыадамзаттық нормаларды бұзбайды. Яғни ұлттық құндылық – мазмұнның негізі; жалпыадамзаттық құндылық – этикалық шекара. Копирайтер мен спичрайтер сөз арқылы сенім қалыптастырады; құндылықтарды бекітеді; қоғамдық бағдарға әсер етеді. Сондықтан жалған ақпарат; кемсіту; манипуляция этикаға ғана емес, құндылықтарға да қарсы. Қазақ мәдениетінде «Жақсы сөз – жан азығы» деген қағида осыны көрсетеді.
[bookmark: _GoBack]Автордың жауапкершілігі – автордың айтқан сөзіне; тудырған әсеріне; қоғамдық салдарына саналы түрде жауап беруі. Цифрлық дәуірде сөз тез таралады; әсері кеңейеді; жауапкершілік артады. Автордың жауапкершілігі шынайылық; аудиторияға құрмет; этикалық шекараны сақтау; ұзақ мерзімді салдарды ойлаусияқты өлшемдер арқылы анықталады. Қазақ тілді коммуникацияда қысқа пайдадан гөрі ұзақ мерзімді бедел маңызды. Авторлық еркіндік қалағанды айту емес; орынды, әділ айту. Кәсіби шеберлік сөздің мүмкіндігін пайдалану; бірақ құндылықты бұзбау.
Кәсіби этика – курс логикасының түйіні. Этикасыз стиль – жасанды; ықпал – қауіпті; бедел – уақытша. Копирайтер мен спичрайтердің кәсіби этикасы ұлттық және жалпыадамзаттық құндылықтардың тоғысында
қалыптасады. Авторлық жауапкершілік кәсіби жетілудің; қоғамдық сенімнің; тұрақты беделдің негізі болып табылады. Қазақ тілді коммуникацияда сөз – құрал емес, құндылық.

